
Chanmari West December  11 : Ni 15.11.2011 zana Branch Execu-
tive Meeting in a lo rel tawh angin Kum 2012 atana Branch hruaitu (OB)
turte thlanna chu Ni 13.12.2011(Thawhleh) zan dar 6:30 hian YMA
Zawlbuk-ah neih a ni dawn.

Kum 2012 Branch YMA hruaitu tur
thlang dawn

Committee in a lo rel tawh  ‘nomi-
nation siam nise’ tih angin heng mite hi
nomination list a awm te an ni (Alpha-
betical order in).

1. C.Lalmuankima
2. C.Lalzarliana
3. C.T.Vawra Zote
4. H.Lalrinmawia
5. H.V.Lalthavela
6. H.Vanlalvena
7. Hmingthansanga
8. K.Darthantluanga
9. K.Lalthakima
10. Lalchhanhima (Puia)
11. Lalmalsawma (Sena)
12. Lalnunsanga
13. Lalramengzami
14. Lalramhluna Hauhnar
15. Lalramliana (Tetea)
16. Lalrinliana (Tea)
17. Lalthanruma
18. Lalthuamluaia
19. R.K.Rozidinga
20. R.L.Thanhnuna
21. R.Lalhmachhuana
22. R.Lalmalsawma
23. T.C.Lalhmangaiha
24. T.Ngurkhuma
25. V.L.Thakima
26. Zairemmawia

Heng bakah hian floor atangin
nominate mi pathum (3) an la awm thei
dawn bawk a ni.

Inthlanna hun ah hian Section
hrang hrang leh Sub-Committee te
heng a hnuaia mi ang hian
mawhphurhna siam a ni bawk.

1.Light & Sound : Property Sub-
Committee (Bungraw senghawi leh
dahfel hi T-Section in an pui ang.)

2.Seat arrangment : K-Section.
3.Refreshment : CH-Section
4.Sanitation : V-Section
5.Receptionist : Section tin atangin

nula pahnih (2).
Tarlan tawh angin inthlan atana R.O

tur atan Central YMA Vice President
Pu Lalbiakzuala ruat a ni a, P.O atan
Local Council members te leh Br.YMA
Advisers te ruat an ni.

Programme :-
1st Session :-
Chairman : Pu T.Ngurkhuma

  President.
Hunserh : Upa Lalsangzuala Hauhnar
Secretary Report : Pu R.L.Thanhnuna

  Secretary
Kum 2011 chhunga member boralte

sunna hun Chairman kaihhruai nain hman
nghal a ni ang.
Solo : Pu H.Lalthazela
Thusawi : Pu Lalbiakzuala

  Vice Pre. CYMA

2nd Session :-
Inthlan : Pu Lalbiakzuala (RO)

Inthlan kar lak ah hian heng mite
hi zai tura beisei an ni.
1) Nl.P.C.Hmingthansangi (T-Sect.)
2) Nl.C.Lalbiaksiami (V-Sect.)
Result puan leh lawmman sem :

Kum 2011 chhunga section hrang
hrangte’n inelna thianghlim kan neih a
Pakhatna hnenah lawmman ` 5,000/-
leh lawmpuina thuziak hlan a ni ang.
Banna
Refreshment

Inthlan zanah hian Section tin
atangin member 50 aia tlemlo kal tura
ngen an ni a. Section intihsiakna in a la
huam ang. Member 50 kal tlinglo sec-
tion te chu point pekloh an ni ang. Tin,
he hunah hian tanpui ngaite tanpuina atan
thawhlawm khawn a ni ang.

Thil sual tih vanga tawrh ai chuan
Pathian remtihzawng a nih chuan thil
tha tih vanga tuar hi a tha zawk si a.

   I Petera 3:17

Ni 13.12.2011(Thawhleh)
zana hruaitu thlanna Middle
School a neih tum chu, YMA
Zawlbuk kan sak a hman theih
dawn avangin, Zawlbuk-ah
inthlanna hi neih zawk tur a ni e.

Kan Branch Office Bearer turte
thlanna kan neih turah memberte kal
vek tura ngen kan ni e.

Ni 6.12.2011 (Thawhleh)
zingkar khan Thlanmual samfai
hnatlang neih a ni a, YMA
memberhnatlangte chungah Br.YMA
chuan lawmthu a sawi takzet.

Ni 4.12.2011(Sunday) khan
kan vengpa lo ni thin James
Lalchhuanthanga chu tar chawmna
hmunah Br.OB ten kanin tanpuina an
hlan.

Nimin Inrinni (10.12.11) khan
Br. Treasurer leh Fin.Secretary ten
YMA AW leh Section Account an
audit a, hetihrual hian Pu Lalmalsawma
(Sena) leh Pu Lalramhluna Hauhnar
ten Br.YMA  Account an audit bawk.

Zanin Inkhawmban Dar 8 ah
hian Br. Executive (Kumtawp
Meeting) Pu T.Ngurkhuma te inah
thutkhawm tur a ni e.

Ni 9.12.2011(Zirtawp) zan
khan Kristmas leh Kumthar vuakveta
kan khawtlang a lo ralmuan zawk nana
hmalak dan tur sawiho in Branch OB
te Vaivakawn Out-post-a OC leh
Staff te nen an thukhawm.

LUSUN KHAWHAR
Ni.4.12.2011(Pathianni) khan

Lalrinmuanawma thla 4 S/o R..K
Lalrinthanga (L)‘CH’-Section chu a
boral a, khawhar chhungte Br.YMA
chuan a tuarpui takzet a ni.

YMA Park leh Zawlbuk
kawtah eng motor mah

park phal a ni lo.
see page 4.

Editorial :

Nang erawh chu
engkimah fimkhur la,
hrehawm tuar la,
Chanchin Tha hriltu
lam hna thawk la, i
rawngbawlna kha hlen
rawh.         II Tim 4:5

Article : HRUAITU LEH HOTU
- Zova Tochhawng

Ziaktu leh sawitu tam takin, ‘Hruaitu tih chu pawl pakhat hmalakna leh thil tihna kawnga
hmahruaitute hi an ni a, Hotu tih chu intilal taka rorel ringawt tumtute hi an ni’ ti angin an
hrilhfiah fo \hin. Mahse, hei hi hruaitu tih awmze dik leh Mizoten kan hman \hin dan chu a ni
chiah lem lo. Hetianga a ngial a ngana thu lak chingte hi chuan \awng kalphung an bosal tihna a
ni a. Hmaiphih tih vangin hmai vun a phiha phih turah an ngai ang a, puan\hui thiam tih vangin
kawr leh kekawrte \hui thiam lova puan chiah \hui thiam turah an ngai ang a, lu met tih vangin lu
vun tak tak ziah hiar hiar turah an ngai ang tih te pawh a hlauhawm rum rum mai.

A tak ramah chuan, ‘Kan hotute duh
danin..’ tih te, ‘Kan hotuten \ul an tih chuan..’
tihte hi kan hman \hin dan kumkhua chu a ni a.
Hotu tih vangin tumah dictator angin an khawsa
ngai chuang lo va, hruaitu tih vangin kawng
hre lote hruaitu(guide) ang leka hmahruai
ringawt hi an mawhphurhna an ni chuang bawk
hek lo. A Sap \awnga Leader tih kan sawina
leh a tlukpui a ni ve mai.

Thiltihna kawng hrang hrang, a \ha
lamah emaw, a chhe lamah emaw pawh ni se
hruaitu leh hotu an awm zel a. Sual lam
kawngah pawh a lo daidar hmasatu leh
kawnghmang hre tawhte hian hotu chan an
chang ber zel \hin. Sual kawng la zawh ngai
lote pawh duhsak leh an hma ngai ni awm takin
thiam takin sual khurpuiah an hnuk lut a. Mi
bum, mi rawk leh mi suam thlengin an kaihruai
a. Zu in leh ruihhlo hman lamah te, a zawrh leh
a tawlhruk lamah te, KS leh nawhchi zawrh
lamah te, mihring tawlh ruk(human trafficking)
lam te thleng hian hmahruaitu an awm zel a.
Hmahruaitu leh hotu ni kawp nghal pawh an
awm fo \hin. Hetiang hi mihringte ze pakhat a
nih avangin, “Kan unau, kan fate sual kawng
zawhna chhanah mi dang puh tur a ni lo” ti
bawk \hin mah ila, sual kawnga hruai luttu leh
hotu an nei zel \hin tih erawh phat rual a awm
lo va ni.

A \ha lam kawngah pawh hruaitu leh
hotu hi an awm zel \hin a. ‘Hotu \ha i nih theih
loh paw’n zuitu \ha tal nih tum rawh’ tih hi
mahni infuih nan thuvawnah neih ve mah ila
hotu \ha nih chu sawi lohva lum, zuitu \ha nih
pawh hi ka tlin ngang lo tih chu ka inhre chiang
a. Keima tawnhriat a\anga ka chian em em
mai chu zuitu \ha ni tur pawh hian eng kawng
emawa lo tlangnel tawh leh kawnghmang hre
tawh min sawmtu leh min zaizaptu an awm a
pawimawh fo tih hi a ni. A hminga nupui fanau
nena kawi ve diah tawh hnua khaw thar, veng
thara han insuan luh hi chuan keini ang rual
pawl thiam lo te tan chuan tlangnel leh
khawtlang thila lan tam a har hle \hin a. Hetiang
hunah tak te hian zaizaptu leh hruaitu hi an
pawimawh fo \hin.

 Han sawi kual thui hret ila. Tu kan
demna ni hauh lovin, Aizawl veng hrang hrang
pathuma kan chen ve tawhnaah khawi vengah
mah mi kawmnel tum leh khawtlang thila tel
tura min zaitu leh sawmtu ka la tawng ve ngai
lo. Keima mizia, khawsak phung leh
eizawnnaten a zir loh vang a ni tih chu ihe lovin
ka pawm thlap a. Min sawmtu leh chiauautu lo

nei \ha pawh ni ila, eng kawngah mah zuitu \ha
nih ringawt pawh ka tlin lo tih chu ka pha hauh
lo. Amaherawhchu, zaizaptu leh hruaitu an awm
phawt chuan mahni theih ang tawk te tea
inhmanna tur erawh a bo bik hauh lo. Chanmari
West indan dawna YMA-in Bung banglaa pic-
nic an neih \um pawh khan \hianzaho ar
sawhchhiarna pawha vawi khat mah la fatu ngai
reng reng lo kha fatu atana min rawn ruat ve
mauh mai a, a zei lo a zei lovin ka’n fatu ve
hram a. Chu pawh chu min sawm leh min ruat
ve vang liau liau a ni.

YMA AW editor kum rei tak lo ni tawh
\hin, kawng hrang hranga tawnhriat ngah lama
a ne pawh ka eh phak hauh loh khan Kum 2001-
a CWYMA zai pawlin hla an zir khan enpui
turin covener a nihna angin mi rawn sawm ve
mial a, ka’n enpui ve nual a. A hnuah pawh,
thiam ang tawka thu hohai te te ka lo thai ve
\hin vang ni maw, Literature Sub Committee
member atan mi hnuk lut leh a, ka tlin ang
tawkte tein ka inhmang ve ta zel a. Tun thlenga
chanchinbu leh radio lama ka kuthlei leh ka
inhman ve zelna chhan pawh hi min zaizaptu
leh sawmtu, min titlangneltu an awm vang tih
ka chiang khawp mai. Min zaizaptu leh
sawmtute chu min hruaitu an ni chiang a,(an
huatthu suhah) ka hotu erawh an ni vek kher
chuang lem lo. Hemi a\ang pawh hian
hmahruaitu leh hotute danglam dan chu kan
chiang mai awm e.

Muhammed Alia-a pawh kha a naupan
laia a thirsakawr bo vangin Joe Martin-a( po-
lice) hnenah \anpuina a va dil a. Boxing coach
ni bawk Joe Martin-a chuan Ali-a hawiher leh
pianzia a hmuhin boxing lama lut turin a lo sawm
hmin a. Joe Martin-a kaihhruaina hnuaiah
chuan Ali-a kha boxing khawvela mi ropui leh
hming dai tawh ngai lo turah a inchher chhuak
ta nghe nghe a nih kha. Joe Martin-a kha Ali-a
tan hruaitu leh hotu nih a kawp nghal a ni.

Kan sawi tak ang khan, mite zaizapa
hmahruaitu leh hotu tihte hi awmze hrang leh
mawhphurhna pawh dang daih ni mah se, mi
pakhatah a inbilh khawm thei fo va. Chuvangin,
hruaitu tih leh hotu tihte hi thuhmun rengin kan
hmang fo \hin reng a ni. Mi ho khawm thiam
leh fing, rorel leh hmalak thiam, mize dik leh
rinawm, tlawm hun leh huai hun hria, mi inpe
zo leh a \ul anga hmahruai zar zar theite hi
pawl(organization) chang ni lo, \hianzahote
pawhin kan mamawh ber, hruaitu leh hotu nih
tlingte chu an ni e.

Naktip zan mai ah hian kum 2012 chhung atana Branch YMA hruaitu kan
thlang leh dawn. He hruaitu thlan hi memberte’n kan ngaihpawimawh a kan hlut thiam a tul hle
mai. Rilru tak tak senga kan vengchhung leh  khawtlang tana mi tha leh taima tak kan thlanchhuah
leh ngei theih nan he hun hi memberte’n ngaipawimawh theuh ila a tha awm e. Sport kan
buatsaih ah member thahnem tak kan punkhawm theih chuan, he hunah pawh hian member
tam tham tak kan kal ngei Br. YMA  hian a beisei ngei ang tih a rinawm hle a ni.

YMA  AW hi vengchhung chanchin thar hriatna hnar pawimawh tak a ni.

KHUANGCHERA

VANAPA

       NEUVA

TAITESENA

 Ni 13.12.2011(Thawhleh) zana
2012 Branch YMA hruaitu thlanna
hunah memberte kal tum theuh turin
an in ngen. Member 50 tal tlin kan
ngaih kha.
 Chhiattawk kan awmin
memberte thlanlaih ngai pawimawh
theuh turin an in ngen nawn leh.
 Ni 17.12.2011(Inrinni) zan
atang hian Section chhungah duty tan
tur a ni a. Memberte thahnemngai taka
duty tum theuh turin an in ngen.
 Vawiin chawhnu  inkhawmban
velah hian Section hruaitu zawng
zawngte Leader Pu C.Lalmuankima te
in ah Kumtawp committee neih tur a
ni a. Kohna hranpa siam a nih loh
avangin hei hi kohna a ngaih tur a ni.

 Ni 16.12.2011(Zirtawp) zan
hian Advance Christmas vengchhung
kawngpui dungah carol hlimawm taka
hman tum a ni.
 Advance Christmas hi Salvation
Biakin kawt atanga tan tur a ni a,
memberte leh he huna tel tumte  Dar
6:30p.m  ah kim vek turin an in ngen.
 He hun hmanpui tur hian MHIP
leh Pavalai te atam thei ang ber tel turin
an sawm a ni.

MUP  NEWS

 Ni 3.12.2011 (Inrinni) zing
faina hnatlang an neih a thingpui leh a
hmeh buatsaih saktu LS Bakery te
chungah lawmthu an sawi.
 Ni 4.12.2011 (Sunday) tlai
khan OB Meeting Pu Lalthanruma
Leader inah an nei a, Leader dinner
buatsaih an kilho nghal a ni.
 An Asst.Leader Pu
Lalliansangpuia Lunglei a zai a
rawngbawla a zin chu a lo haw leh ta
a, Pu Lalthazuala Pautu Guwahati ah
a zin mek bawk.
 Ni 6.12.2011 (Thawhtanni)
khan pasaltha Neuva in bungraw
chinfel leh tukverh siam leh kuangduan
hnatlang neih a ni a, member mistiri
hnatlang zawng zawng te leh OB i/c
Branch Secy. in lirthei a rawn thawh
chhuah pui chu lawmthu an sawi.
 Zana naupang khawlai a tih tur
nei lo a leng mai mai te nu leh pa ten
sual lam kawng an zawh lohna turin
pawn chhuah tir lo turin an in ngen.
 Zana mi in chung vawm ching
an awm ni a hriat a ni a,man chhuah an
nih hma a sim vat turin an in hriattir.
 Ni 9.12.2011 (Zirtawp) zan
khan OB meeting neih a ni a, Pasaltha
Neuva in bul lungrem dan tur leh
pawimawh dang te an rel a ni.
 Vawiin chawhma inkhawmban
dar 11:40a.m ah YMA Aw semtute,
mitthi buhfai khawntu te leh OB te
Pasaltha Neuva inah kim taka kal turin
an in hriattir.
 Kar leh ni 16.12.2011
(Zirtawp) zan dar 6:40p.m khian
Pasaltha Neuva inah Krismas leh
Kumthar Duty hawnna neih tur a ni a,
hruaitu te leh tlawmngai a duty tur a
ruat zawng zawng te kal theuh turin an
in hriattir.
 Pu Lalhmunmawia Pautu Sev-
enth Day damdawiin a awm chu dam
taka a lo chhuah leh thuai an duh..

(T-Section Report chhunzawmna)
 An hruaitu Pu H.Lalthazela an
nu hnathawhna lama zin pawh tluang
takin a lo haw leh ta.
 An member Ramthianghlima
chuan Duty na a hman tur Sikri lian
tha tak mai pahnih (2) a rawn pe a, a
chungah T-section YMA chuan
lawmthu a sawi takzet a ni.

 Ni 8.12.2011 (Ninga) zan
khan Pu Zosangliana in ah Section
committee an thu.
 Ni 17.12.2011(Inrinni) hian
Section tawlailir dahna tur, duty buk
leh a tul ang ang thawka hnatlang koh
a ni a, memberte lo inring lawk turin
an in chah.
 Branch hruaitu thlenna ah
member atam thei ang ber kal turin
an in ngen.

 Ni 9.12.2011(Zirtawpni) khan
section Committee an thu a, Krismas
lo thleng turah hian Section huam
chhungah uluk taka Duty tur a ni a, A
hmun atan Pu K. Lalengmawia(L)
inchung leh Pu Lalrinmuana tualzawl-
ah Duty buk sak tur a ni. Ni
17.12.2011 hian duty buk sa a
hnatlang koh a ni. Member ten hunawl
lo insiam theuh i tum ang u.
 Hun remchang hmasa berah
Faina hnatlang koh tum a ni a,
member-te tawhchhuah theuh i tum
ang u.
 An member Lalramchhana’n
nupui duhawm tak a nei a, an lawmpui
hle. Fanau maltluan chawi turin
duhsakna an hlan.
 An Section huamchhungah
Electoral Roll a in thun thar duh an
awm chuan a ranglama buaipui vat
turin an in chah.
 An Section Treasurer Pu
Zonunsanga nupui Pi Lalrinmawii
damlohna avangin Durtlang
Damdawi-inah a awm mek a, lo dam
tha leh thuai turin duhsakna an hlan.
 An Section huamchhungah
Halpuah leh piakthei thil reng reng
Krismas leh Kumthar vuak vetah zuar
lo tur leh hal lo turin an in chah.
 Krismas leh Kumthar vuak
vetah Section hruaitute an duty
ngawrhin thikthu an ti chhe hle dawn
a, tumah buaipui ngaia awmlo turin an
in chah.

CHAWNGBAWLA

 Ni 6.12.2011(Thawhleh) zan
khan Pu Hrangbuka inah Section
Committee a thu a, thu pawimawh tak
tak an rel.

 Chhiatni Fund khawn nawn lehna
chu zawh thawkhat a ni a, chhungtin ten
tlawmngaia an pek avangin lawmawm
an ti hle.
 Ni 13.12.2011 (Thawhleh) hian
Chanmari West Branch YMA hruaitu
thlan a ni dawn a, he hunah hian
member-te a tam thei ang ber kal turin
an in ngen. Inthlanna-ah hian Section in
thingpui an lum dawn a, mawhphurhna
hi hlawhtling taka hlen ngei an tum. An
Section atangin Nl. C. Lalrammawii leh
Nl. C. Lalsangkimi te receptionist ah
an tang dawn
 Krismas leh Kumthar vuak veta
Section boruak a lo muanawm theih
nan, ni 17.12.2011 atang hian duty tan
a ni dawn a, mitin ten he hun hi hlim leh
lawm taka an hman theih nan Section
chuan duhsakna an hlan. Buaina siam
leh bengchheng an awm chuan an dim
dawn lo tih an sawi lawk a ni. Dutyna
hmun tur hi Pu Vanlalthanga In leh Pu
Lalrengpuia in an chiah a ni a, a hmun
phal taka hmanturtu Pu Vanlalthanga te
chhungkaw chungah Section
Committee chuan lawmthu a sawi. Duty
tur hian Patling leh thalai zawng zawng
an sawm.
 Krismas leh Kumthar laiin
Section huamchhungah Halpuah leh
puak thei thil zawrh leh hal khap tlat a
ni. Nu leh pa te pawhin kan fate lei sak
lo turin an ngen bawk.
 An Section hruaitu Nl. elizabeth
Lalramhluni D/o R. Vanlalfela chuan ni
7.12.2011 khan Chaltlang South
Baptist Biak inah pasal duhawm tak a
nei chu an lawmpui hle.
 Kawngkawipui leh a chheh velah
langsar taka zu in an awm a, hei hi ti
tawh lo turin Section Committee chuan
a duh hle a, tun chinah hetiang ti hi an
awm leh a nih chuan Police hnena pek
zel an ni tawh ang.
 An Section Fin.Secretary Tv.
Lalhmunmawia Pachuau chu
Presbyterian Kohhran-ah Probationary
Pastor atan lak thar a ni a, an chhuangin
an lawmpui hle. A rawngbawl zelna
turah duhsakna an hlan.
 Lalrinmuanawma S/o R.K.
Lalrinthanga (L) thla li mi chuan ni
4.12.2011 khan chatuan ram a pansan
a, khawhar chhungte an tuarpui hle.

(CH-Section Report chhunzawmna)

HETAH HIAN SMS LA

>>8794162539<<

(SMS kan dawn te hi Ed. Bd
ngaihdan a ni vek kher lo)

 Thawhleh zan hian Branch
YMA hruaitu kan thlang dawn. Tute
nge hruaitu nilai kha ? Tu nge nang i
thlan ? Lo ziak ve mai teh, ti mai lovin,
tha kan tih ngei thlanchhuah i tum theuh
ang u.

 985639_ _58
 Mitthi an awm a tlaivar zana
khawlai vela la awm mai mai kan la
awm hi i ching tawh mawlh lovang u.
Kan lut pei lo a nih chuan kal lo ngam
ang u.

 986291_ _80
 Mitthi lumen zana sawhchiar
siam thin hi tlawmngai fal bikte tana
buatsaih a ni. Kan ei zawha kan haw
leh duak mai hi chu a changkan loh
thlak hle a ni.

 943614_ _04
 Section hruaitute kan duty leh
dawn. Buaina a awm a chingfel hmanin
i duty ang u. lehkha den leh intihhlim
chu kan tihtur a ni meuh mai. Kan duty
chhan erawh a ni lo.

 977601_ _21
 Information mike a au thin te
hian, Chaaa..nmari West ti a thluk vung
vung lo hian Chanmari West ti mai thin
sela ngaihthlak a nuam zawk ang. Tin,
Sub centre thu leh hla puanah pawh
raipuar tih aiah naupai tih te hi hman
theih nise a tha hle ang. Thi tih aia boral
kan tih ang deuh hian.

 977601_ _21

LR CHAWNGTHU
BOUTIQUE

H m e i c h h e
thawmhnaw chitin
thuina hmunah hian lo
leng lut ve ta che.
Damdiai Vawksa rep dawr

Opposite
Ph:9862957393(2-2)

NEW HORIZON
SCHOOL  OF  EDUCATION

Day & Residential School
Admission Opened

for 2012 Session

Class I - XII (Arts)
Special Features :

* International Standard
Digital Learning Technology

hmanga zirtirna school
* Offers Spoken English & Hindi
* English Accent Training Class
* Co-scholastic activities tangkai

ngah ber School
* Kumtin Board Exam Result

tha kan nei thin
Class hniam ber Class - I tan

Free
Admission + free frock/trouser

Contact : (0389) 2346362
9436141868 / 9612228372
(2-9)

ELECTORAL ROLL
State Election Commission thu

angin Local Council Electoral Roll
Summary Revision neih mek a ni a
(MLA Roll nen thil hrang daih a ni).

Ni 1.1.2012-a kum 18 tling tur
leh Roll-a la awmlo apiang tan a hnuaia
Enumarators te hnenah dilna form lain
Ni 14.12.2011 thleng thehluh theih a
ni. Siamthat ngai pawh siamthat theih
a ni. Ni 16.12.2011 ah hearing neih
tur a ni e.
1. Pi C.Vanlalchhuangi Part-1
2. Pu Lalrinliana(Tea) Part-2
3. Pu LalrinchhanaPart-3

LAWMTHU SAWINA
Kan nau Lalruatsanga Ni

6.12.2011 Zing dar 1:00 a Seventhday
Hospital-a a boral chungchanga min
lainattu YMA te leh thenawm
khawveng te’n a min tawrhpuina leh
buaipuina zawng zawng avangin kan
lawm tak meuh a. A ruang an khua
Biate a phurhna tur athlawna min
ngaihtuahsaktu Bialtu MLA Pu
Lalthansanga (Chatea) chungah kan
lawm em em a ni. YMA-in kuang mawi
tak mai min siamsak a, kan phu loh
min buaipuina leh tanpuina avangin kan
lawm takzet a ni.

Zothanpuia te chhung,
T-Section

YMA  PARK & ZAWLBUK
YMA Park-ah leh Zawlbuk

kawtah hian eng motor mah zanriak a
dah phal a ni lo. Tunlai hian Private
motor, Taxi leh motor dang riah kan la
awm fo mai a. Hei hi Branch YMA
chuan a remti lo a ni tih mipuite kan
inhriattir nawn leh e. Dah lui leh kan
awm a nih chuan in motor number tarlan
tawh a ni ang a heng bakah hian
thuneitute hnenah thlenin hnuhsawnsak
in ni tawh ang.

Sub - Committee Report

 Ni 6.12.11(Inrinni) khan
thlanmual samfai hnatlang neih a ni.
 Chhungtinte mahni chhungte
thlan leh avel te vawngfai chhunzawm
zel tura ngen kan ni e.
 Kristmas leh Kumthar huna
thlan kan cheina te February 2012
chhunga senghawi leh vek turin
Thlanmual Sub-Committee chuan
chhungtinte a ngen a ni.
 Ni 9.12.2011(Zirtawp) zan
khan an member boralta Pu
K.Lalengmawia(L) ralna neih a ni a,
member thahnemtak an kal.

Thlanmual Sub-Committee :-  Ni 16.12.2011(Zirtawp) zandar
7:00 hian Library Building-ah kum
2012 chhunga hruaitu(OB) tur thlanna
neih a ni dawn a, he hunah hian member
zawng zawngte kal theuh turin an in
hriattir.
 Inthlanna buaipui turin heng mite
hi ruat an ni :-
R.O :- Pu T.Ngurkhuma

President CWBYMA
P.O’s :- 1) Pu F.Zosanga

2) Pu Lalzawma
3) Pu Ronghaka
4) Pu H.Suana
5) Pu Lallianzuala

 Hruaitu thlan zanah hian kum
2011 chhunga Lehkhabu hawh tam mi
pathum (3) hnenah leh hruaitu commit-
tee kalkim hnenah chawimawina thilpek
hlan tur a ni a. Tin, inthlanna a kal zawng
zawng hnenah ballpen sem a ni ang. Ei
leh in tuihnai tak buatsaih a ni bawk
dawn a ni.
 Ni 17.12.2011(Inrinni) thleng
bak Library hawn a nih dawn loh
avangin lehkhabu hawhtute hemi ni hian
dahlut vek turin an in hriattir.
 Kum 2011 chhunga pawl
hmalakna hrang hrang YMA AW-a
chhuah thin a nih avangin Editor leh a
thawhpuite chungah lawmthu an sawiin
tluangtaka an kal chhoh zel theih nan
duhsakna an hlan.

 Ni 6.12.2011(Thawhleh)
nilengin Indoor Stadium-ah Advance
Christmas an hmang a, he hunah hian
intihhlimna chi hrang hrang an nei a
ni.Hmunhma hmantirtu Indoor Stadium
Management Committee chungah
lawmthu an sawi.
 He hun an hmana chawhlui
buatsaih nana hmun hmantirtu Pu
Nundanga te chhungkaw chungah leh
tlawmngaia eirawngbawl saktute
chungah lawmthu an sawi bawk.
 Ni 7.12.2011(Nilai) zan khan
Assam Rifles-ah programme an nei a,
member 23 an thawkchhuak.
 Songs & Drama programme nei
tura inbuatsaih mek a ni.

Keimahni :- Lawmthu sawina
Chanmari VengThlang Tangrual

Pawl (CVTTP)  in Editorial Board-te
thingpui in na tur ` 500/- min rawn pe
a, an chungah lawmthu kan sawi mawlh
mawlh a ni.


